
LEZAKO UDALA

2025-2026 ikasturtean euskara ikasteagatik laguntzak emateko deialdia

Lezako Udalaren euskararen arloko dirulaguntzak emateko ordenantza espezifikoarekin bat
etorriz (ordenantza hori udalbatzaren osoko bilkurak onartu zuen 2017ko maiatzaren 29an, eta
2017ko abuztuaren 14ko 92/2017 zenbakiko ALHAOnN argitaratu zen osorik), Alkatearen 2026ko
urriaren beko Dekretuaren bidez onetsi da 2025-2026 ikasturterako euskara ikasteko laguntzen
deialdia. Hona hemen deialdiaren edukia:

2025-2026 ikasturtean euskara ikasteagatik laguntzak emateko deialdia
1. Oinarri arautzaileak

Dirulaguntza horiek emateko oinarri arautzaileak Lezako Udalaren euskararen arloko dirula-
guntzak emateko ordenantza espezifikoan daude jasota. Ordenantza hori udalbatzaren osoko
bilkurak onetsi zuen 2017ko maiatzaren 29an egindako bilkuran, eta 2017ko abuztuaren 14ko
92/2017 zenbakiko ALHAOnN argitaratu zen osorik.

2. Deialdiaren xedea

2025-2026 ikasturtean euskara ikasteko ikastaroak, udako ikastaroak eta barnetegiak barne,
finantzatzeko laguntzak ematea.

3. Onuradunak

Diruz lagun daitekeen ikastaroan izena ematen duten egunean 16 urte edo gehiago dituzten
pertsonek jaso ahal izango dituzte laguntzak, baldin eta ikastaroaren hasiera baino gutxienez
sei hilabete lehenagotik Lezako udalerrian erroldatuta badaude.

Ezingo dira onuradun izan Dirulaguntzei buruzko azaroaren 17ko 38/2003 Lege Orokorraren
13. artikuluan xedatutako egoeraren batean dauden pertsona fisikoak.

4. Laguntzaren zenbatekoa

Bekaren zenbatekoa gehienez ere matrikularen kostuaren ehuneko 50 izango da, eskatzen
diren beka kopuruaren eta aurrekontu partidaren arabera.

Baldin eta eskaeren kopurua eta eskatutako dirulaguntzen guztirako zenbatekoa direla-eta
dirulaguntzen gehieneko ehunekoak txikitu behar badira aurrekontuan ezarritako partidara
doitzeko, txikitzea proportzioan ezarriko da, eskaera guztiak kontuan hartuta.

5. Aurrekontuko kreditua

Deialdi honetarako laguntza ekonomikoen gehieneko zenbateko osoa 600,00 euro izango da,
2026rako indarrean dagoen udal aurrekontuko 326_480_000 aurrekontu aplikazioan kontsig-
natuak.

6. Emakidarako baldintzak

Beka lortzeko, gutxienez, eskolen ehuneko 75era joan izana egiaztatu behar da. Gutxieneko
hori justifikatu ezean (arrazoi nagusia dagoelako eta dagokion dokumentazioarekin justifikatzen
delako), onuradunak egiaztatu beharko du dagokion euskaltegian edo erakundean matrikulatuta
dagoen ikastaroa gainditu duela.

7. Dirulaguntza bat baino gehiago aldi berean

Laguntza hauekin batera beste laguntza edo dirulaguntza batzuk ere eskura daitezke. Diru-
laguntzaren zenbatekoa ezin da inolaz ere izan jardueraren kostua baino handiagoa, bakarrik
edo beste dirulaguntza, laguntza, diru sarrera edo baliabide batzuekin batera.

Onuradunak xede bererako beste dirulaguntza, laguntza publiko, diru sarrera edo baliabi-
deren bat lortzen badu, dirulaguntzak ematen dituen organoari jakinarazi beharko dio. Beste
laguntza batzuk jaso dituela eta haien zenbatekoa zein den jakin ondoren, udalak emango
duen laguntzaren zenbatekoa zehazteko, kontuan hartuko da jaso diren gainerako laguntzekin
matrikularen kostuan zer defizit geratu den.

Beste laguntzarik jaso ez bada, hori dioen zinpeko adierazpena aurkeztu behar da.
8. Eskabidearekin batera nahitaez aurkeztu beharreko dokumentuak:
1 - Udal bulegoetan eskuragarri jarriko den eskabide ofizialean egingo dira eskaerak.

2 - Eskaerekin batera, honako agiri hauek aurkeztu beharko dira eta jatorrizkoak edo fun-
tzionario baimenduak behar bezala konpultsatutako kopiak izango dira:

— Eskatzailearen NANaren, pasaportearen edo AlZren (indarrean) fotokopia.
— Matrikula eta kuotak ordaindu izanaren froga agiria, bankuak emana.

— Euskaltegian matrikulatuta egotearen egiaztagiria, euskaltegiak emana. Barnetegietako
ikastaroen kasuan, gastuak xehatu behar dira: irakaskuntza gastuak eta mantenu-ostatu gastuak.

— Eskolen ehuneko 75era gutxienez bertaratu izanaren froga agiria, euskaltegiak emana,
edota bertaratze ehuneko hori ezin bada frogatu (horretarako arrazoiak adierazi behar dira:
ezinbestekoak eta agirien bidez frogatuko dira), ikastaroa edo hizkuntza eskakizuna gainditu
izanaren egiaztagiria, euskaltegiak edo erakunde eskudunak emana.

— Kontzeptu hori dela-eta beste laguntzarik jasotzen ez bada, egoera horren zinpeko adie-
razpena.

— Eskatzailearen ekintzailetza ziurtagiria, deialdi honen 3. apartatuan ezarritako baldintza
betetzen duela egiaztatzen duena (udalak emango du).

— Lezako Udalarekiko zerga betebeharrak egunean dituela egiaztatzen duen ziurtagiria
(udalak emango du).

Aurretik adierazi diren agirietakoren bat ez aurkeztekotan, interesdunari eskaera bidaliko
zaio hamar eguneko epean akatsa zuzendu dezan edo aginduzko agiriak aurkez ditzan, adieraziz
ezen, hala egiten ez badu, eskaerari uko egiten diola iritziko dela.

Alkateak beharrezkotzat jotzen dituen dokumentu osagarriak eskatu ahal izango ditu eska-
tzaile bakoitzaren inguruabarrak behar bezala ezagutzeko. Eskaera hori laguntzak behar bezala
esleitzen direla bermatzeko baino ezin izango da egin.

9. Eskabideak eta nahitaezko gainerako dokumentuak aurkezteko tokia eta epea

Eskabideak eta dagozkien agiriak udal bulegoetan aurkeztu beharko dira. Horretarako, ha-
mabost egun baliodun izango dira, deialdia argitaratu eta hurrengo egunetik aurrera. Epearen
azken eguna egun balioduna ez bada, hurrengo egun baliodunera arte luzatuko da epea.

10. Ebazteko organo eskuduna eta ebazteko eta jakinarazteko epea

Alkatea izango da laguntzak eman ala ez ebazteko organo eskuduna. Ebazpenak zehaztuko
du laguntzak eman edo ukatu diren, bai eta onuradun bakoitzari dagokion laguntzaren zenba-
tekoa ere.

Prozedura ebazteko eta ebazpena jakinarazteko sei hilabete izango dira, deialdia argitara-
tzen denetik aurrera. Epe hori igarota esanbidezko ebazpenik eman ez bada, eskaera ezetsitzat
joko da.

11. Azken xedapena

Deialdi honetan ezarritakoari dagokionez, udalak onetsitako euskararen arloko dirulaguntzak
emateko ordenantza espezifikoan eta dirulaguntzen arloan aplikatu beharreko gainerako araudian
xedatutakoa beteko da.

Leza, 2026ko urriaren 5a

Alkatea
JOSE IGNACIO GALLO HERRERA

